
చంపూరామాయణము











		
చ్ఛలకాలాగురుధూపధూమసమితిశ్యామీకృతం బయ్యె ను

జ్జ్వలదిక్పాలపురాభిరామసముదంచద్గోపురంబు ల్వెసన్.

	గీ.	
పొడమె విశేషవేదనాపూర్వరంగ, మై కొలంకులఁ జక్రవాకార్తరవము

లలితనక్షత్రమాలికాలంక్రియాభి, శోభితం బయ్యె గగనమత్తేభ మపుడు.

	క.	
సంతమసతమాలద్రుమ, కాంతారకుఠారధార కహ్లారవనీ

కాంతుఁ డుదయాద్రిఁ దోఁచె, న్సంతతశృంగారసారసర్వస్వం బై.

	క.	
ఆజాబిల్లికరంబులు, తేజరిలె న్దివి దమస్తతినిరుద్ధము లై

రాజిలుకొలఁకుల శైవల, రాజితిరోహితబిసాంకురమ్ములు వోలెన్.

	చ.	
అనిలజుఁ డాప్రదోషసమయంబున శాత్రవకీర్తిమండలం

బనువిలసత్తిరస్కరణి యాశుగతి న్సడలించి కన్పడెన్

ఘనసుమనోగణంబునకుఁ గౌతుక మావహిలం బులస్త్యనం

దనకటకప్రవేశనవనాటకపాటవసూత్రధారుఁ డై.

	సీ.	
ఆవేళ లంకాధిదేవత తనతోడ విగ్రహింపఁగ వధూవిగ్రహంబు

ధరియించి పథినిరోధము సేయఁ దద్వినిగ్రహ మొనరించి యుగ్రత వహించు

తనుఁ జూచి వారిజాసనశాసనముఁ దెల్పు తొలువేల్పుపడఁతుకపలుకులకును

డెందంబునందు నానందం బమంద మై నలువొంద నంజనానందనుండు



	 







	గీ.	
తదనుమతిఁ గాంచి లంకాభిధానరాజ, ధాని వేగఁ బ్రవేశించి ధరణిసుతను

వెదక మది నెంచి యంచితవిభవ మైన, యసురపతిసౌధరాజంబు నధిగమించె.

	మ.	
ఇది రక్షోబలగుప్త లంక యిది లేఖేంద్రారిసౌధాగ్ర మ

ల్లదె యక్షేశ్వరు గెల్చి తెచ్చినవిమానాధ్యక్ష మీక్షింపు మం

చెదురం దెల్పె సమీరనందనున కెంతే చంద్రమోదీపసం

పదభిద్యోతితవిశ్వదిఙ్ముఖత్రియామావేళ తా నయ్యెడన్.

	ఉ.	
వారక రామనేత కిటువంటిసహాయతఁ జేసి కీర్తిఁ గ

న్కూరిమిసూనుచే రవి తగుం గృతకృత్యతఁ గాంచి యౌర యా

దారినిఁ దానుఁ బేరసముఁ దాల్తునటంచుఁ దలంచి లంక నెం

తే రఘునాథుదూతసరణి న్నెల కన్పడె దిండుకైవడిన్.

హనుమంతుం డశోకవనముం జొచ్చుట




	సీ.	
అప్పు డప్పవనజుం డస్వప్నసుందరీసౌందర్యముద్రాతిశాయిమూర్తి

నిద్రాముకుళితాక్షినీరజాతంబును వేశవిలాసినీవృతము నైన

"https://te.wikisource.org/w/index.php?title=పుట:Chanpuramayanam018866mbp.pdf/122&oldid=316111" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 18 అక్టోబరు 2020న 08:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

